
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চয়নিকা





তুমিই তো দেখালে আমায়
(স্বপ্নেও ছিল না এত আশা,)

প্রেম দেয় কতখানি, কোন্ হাসি কোন্ বাণী
হৃদয় বাসিতে পারে কত ভালোবাসা।

তোমারি সে ভালোবাসা দিয়ে
বুঝেছি আজি এ ভালোবাসা,

আজি এই দৃষ্টি হাসি এ আদর রাশি রাশি,
এই দূরে চলে যাওয়া, এই কাছে আসা।

বুক ফেটে কেন অশ্রু পড়ে
তবুও কি বুঝিতে পারো না।

তর্কেতে বুঝিবে তা কি। এই মুছিলাম আঁখি,
এ শুধু চোখের জল, এ নহে ভর্ৎসনা।




 


২১শে অগ্রহায়ণ, ১২৯৪

—মানসী






পুরুষের উক্তি








যে-দিন সে প্রথম দেখিনু
সে তখন প্রথম যৌবন।

প্রথম জীবন-পথে বাহিরিয়া এ জগতে
কেমনে বাঁধিয়া গেল নয়নে নয়ন।

